
Resumen

A metodoloxia de Aprendizaxe-Servizo (ApS) ou Service Learning conta cunha longa traxectoria que a avala
como un dos métodos mais eficaces do ambito educativo, pois con ela o alumnado aprende facendo un
servizo. Ademais dos multiples beneficios que achega ao alumnado e ao ensino, esta ferramenta comporta
un impacto positivo dende o punto de vista social, pois a finalidade desta é transformar as necesidades
existentes na contorna.

Tendo en conta esta posibilidade, no seguinte artigo presentamos un proxecto dende o ambito educativo
centrado no Parque do Pasatempo, co obxectivo de ofrecermos unha alternativa que implique a toda a
sociedade no coflecemento e posterior reivindicacién para a recuperacion deste tesouro do noso patrimonio
material.

Palabras chave: Aprendizaxe-Servizo, ambito educativo, Parque do Pasatempo, educacién integral,
intervencién social.

Abstract

The Service-Learning approach counts with a long history in the educational field, making it one of the
most efficient methods within this area, since students acquire knowledge while providing a service to the
community. In addition to its beneficial contribution to both the students and the teaching process itself, this
educational tool has a positive impact within the scope of social sciences, as its purpose is to transform and
improve the existing necessities in the local community.

Bearing all this in mind, the following article presents an educational project focused on the Pasatempo’s
Park, whose main aim is to offer an alternative which will get the whole society involved in the knowledge and
the subsequent claim to the recovery of this treasure belonging to our material heritage..

Keywords: service Learning, educational field, Pasatempo Park, integral education, social intervention.

“O verdadeiro éxito da educacion consiste en formar bos cidadans capaces de mellorar a sociedade”

Roser Batlle

Introducion O Parque do Pasatempo forma parte da riqueza

) . de Betanzos, e tanto a sta peculiar construcion,

De cgrtg, Betanz_gs © (_:atl_vo soamente}_en modernista e romantica, como a sua finalidade
canto a sua ex’Eens[on terrllto_r[al € demo_g,raflc_a, primixenia, pedagbxica e ludica, chamaron a
Xa gue non 0 € asi en relacion ao patrimonio, nosa atencion cando nds, antigos estudantes

?nonig)ns%ulz :j:;ec (:I’(c)nr(;?”feligief)ss;t:c:r pglooléfiiz de mestrado, procurabamos unha necesidade
& uttural, , arqu social e, por desgraza, o Pasatempo nese

ga_rr(?urfcgl)nlco, e(;mgo fonq esplendor, a pesar momento -e ainda na actualidade- encaixaba
a inevitable pegada do tempo. dentro dese perfil.

Por aquel enton, o Parque era noticia e nel
pofiase o foco, non s6 para destacar a sua
importancia histérica ou arquitecténica, senén
tamén para amosar o mal estado no que ainda
se encontra. Neste sentido, o seu deterioro
semella ser un leitmotiv, posto que vén sendo
un tema recorrente dende o0s anos corenta
do século pasado. Asi foi como todos noés
puidemos coniecer mellor o Parque e decidimos
elaborar un traballo no que implicasemos o
alumnado na sUa posta en valor, coa finalidade
de comprometernos na suda recuperacion.

En consecuencia, 0 que se recolle a
continuacién nas seguintes paxinas é froito
dun proxecto levado a cabo durante o curso
académico 2016-2017, nas aulas de Innovacion
Docente e Investigacién Educativa, unha das
materias encadradas dentro do Mestrado
en Formacién do Profesorado de Educacion
Secundaria  Obrigatoria e  Bacharelato,
Formacién Profesional e Ensino de ldiomas da
Universidade de Santiago de Compostela. A
maioria dos integrantes que formabamos parte
dese grupo subscriben o artigo, mais debemos
facer unha breve mencién a Nerea Ruanova
Alvarez, promotora principal de incorporarmos
o Pasatempo no proxecto, e a Tania Garcia
Conde. A elas, agradecemos a sla disposicion,
pois permitiron que as demais integrantes

publiguemos por vez primeira esta experiencia
piloto artellada hai xa uns anos.

Coidamos, en definitiva, interesante e axeitado
dar a cofecer a través deste medio, Casa dos
espellos. Revista poliédrica da cultura galega, a
proposta educativa que o noso grupo elaborou,
co obxectivo de que os diferentes axentes
sociais, principalmente os da area do ensino,
contemplen a posibilidade de abordaren
proxectos comprometidos no cofiecemento e
na recuperacion do noso inmenso patrimonio,
neste caso, do Parque, dende a metodoloxia de
Aprendizaxe-Servizo (ApS) ou Service Learning.

Tendo en conta o dito, este artigo dividirase nun
primeiro apartado, no que abordaremos dende o
punto de vista conceptual o que se entende por
ApS, pois foi este 0 enfoque que empregamos
para elaborar 0 noso proxecto. A continuacion,
nunsegundo apartado, explicaremos demaneira
breve a historia e composicion do Parque do
Pasatempo, coa finalidade de xustificarmos a
imperante necesidade de promovermos a sua
recuperacion. Finalmente, incorporaremos un
terceiro apartado no que desenvolveremos unha
proposta didactica enfocada dende o ambito
das linguas. Distribuiremos esta unidade en
tres fases, correspondentes cada unha delas
ao0s pasos a seguir nun proxecto ApS. Destas
tres fases, centrarémonos principalmente na
segunda, porque nela se inclien as actividades
para dar a conecer o Parque entre 0 alumnado
€ 0s demais axentes sociais implicados.

A metodoloxia Aprendizaxe-Servizo

Na actualidade, as propostas baseadas na
metodoloxia ApS son numerosas, evidencia
demostrable se fixermos unha procura rapida
na rede, posto que esta devolveranos un feixe
amplo e diverso de proxectos levados a cabo
por diferentes ambitos e comunidades. Neste
sentido, tal e como afirma o profesor Urufiuela,
as propostas ApS estan estendidas por todo
0 mundo, pois este método conta cunha xa
dilatada traxectoria en diferentes lugares dos
EUA e de América Latina, asi como no contexto
espafol, pois no noso Estado existe tamén un

longo percorrido, con diversas comunidades
referentes como Catalunya, berce desta
metodoloxia, Madrid, Valencia ou o Pais Vasco
(Urufuela, 2018, p. 20).

Aestainxente cantidade de proxectos e dilatada
traxectoria por parte de diversas comunidades
stimaselle, como non podia ser doutro xeito, a
vizosa bibliografia da que dispofiemos sobre
a materia, polo que resulta interesante que
nomeemos algunha das obras referentes no
noso contexto. Destacamos o traballo Proyectos
con alma de Xus Martin, tamén 11 ideas clave.
cComo realizar un proyecto de Aprendizaje
Servicio?, obra coordinada por Josep Maria Puig
ou ainda El Aprendizaje Servicio en Espafa.
El contagio de una revolucion pedagogica
necesaria de Roser Batlle. Este pequeno apunte
bibliografico, que se ben non 0 empregaremos
directamente no presente artigo, pode resultar
util a aquelas persoas lectoras que desexen
iniciarse ou afondar neste ambito. Con todo, e
tal e como acabamos de mencionar, a rede esta
chea de contido didactico e ilustrativo que nos
pode ser de grande utilidade.

En primeiro lugar, e para definirmos o que se
entende por ApS, recorremos principalmente a
pedagoga Roser Batlle, por ser ela a pioneira
en incorporar este método en Espana. Na
actualidade, Batlle é presidenta da Red
Espanola de Aprendizaje Servicio, ademais de
ser membro de diferentes organizacions, tales
como o Centre Promotor de Aprenentatge Servei
de Catalunya e tamén do centro vasco Zerbiskas
Fundazioa ou ainda da Red Iberoamericana de
Aprendizaje Servicio.

Por tanto, e a pesar da disparidade conceptual
deste método, coidamos que Batlle e o Centre
Promotor de Aprenentatge e Servei sintetizan
ben o significado da ApS, definindoa como “unha
proposta educativa que combina procesos
de aprendizaxe e de servizo & comunidade
nun s6 proxecto ben articulado e no que os
participantes se forman ao traballar sobre
necesidades reais da contorna co obxectivo de
mellorala” (Centre Promotor de Aprenentat, s.d.,
https://aprenentatgeservei.cat/) ou, 0 que é o
mesmo e en palabras de Batlle, a ApS tratase

de “aprender facendo un servizo 4 comunidade”
(CONVIVES, Entrevista a Roser Batlle, 2016,
pp. 76-85). Esta metodoloxia, por tanto, é
unha ferramenta de ensino que combina dous
elementos educativos “ben cofiecidos como
son a aprendizaxe baseada na experiencia
e o0 servizo & comunidade”. E precisamente
esta dualidade a que fai dela unha achega
beneficiosa, posto que a “aprendizaxe fornece
calidade ao servizo que se presta e 0 servizo
outorga sentido & aprendizaxe” (Batlle, R. s.d.,

p.4).

Neste punto, debemos aclarar que a ApS pode
ser confundida co voluntariado, mais a sua
finalidade é diferente, posto que a ApS busca
acadar uns obxectivos concretos e explicitos
de aprendizaxe, -académica, en valores e
en competencias- (Urunuela, 2018, pp. 54-
55). Asi, Batlle pon un exemplo claro para
distinguilos, pois “plantar unha arbore é un acto
solidario e investigar sobre as caracteristicas do
monte e as causas da sua degradacién é unha
actividade de aprendizaxe, pero comprometerse
nunha campafa de reforestacioén aproveitando
0 estudado é Aprendizaxe Servizo” (Batlle, R.
s.d., https://roserbatlle.net/).

Tal e como afirma Urufuela, esta metodoloxia
educativa é necesaria porque a educacion debe

ser integral, tal e como recolle precisamente
a lei educativa (Uruhuela, 2018, p.15).
Isto €, o alumnado debe adquirir dentro da
sia formacién non s6 uns cofecementos
académicos, sendn unha serie de competencias
que lle permitiran un maior desenvolvemento
social ao longo da sua vida. Precisamente, 0
que permite a ApS € incorporar hun mesmo
proxecto todos esos saberes académicos que
0 alumnado debe adquirir, a0 mesmo tempo
que aprende ditas competencias -mellorar nas
slas destrezas comunicativas verbais e non
verbais, reflexionar criticamente sobre diversos
aspectos da realidade, formarse na empatia
€ na solidariedade, aprender de maneira
auténoma, entre outras-.

Ao fio do anterior, a ApS permite que o
alumnado adquira ademais unha aprendizaxe
significativa, posto que ao estaren traballando
na contorna poden pofier en practica os
cofiecementos tedricos vistos na aula. Isto, a
slia vez, resulta beneficioso porque o alumnado
atopa sentido ao que estuda e mellora no
seu rendemento e na motivacién individual
e grupal. Ademais, este tipo de proxectos
colaborativos melloran o clima da aula, xa que
son traballos que eles mesmos planifican e
coordinan, posto que tefien un papel principal
na toma de decisions.

Por ltimo, e para non estendernos
mais, os proxectos de ApS son necesarios
debido ao tecido social que conforman.
Deste xeito, ponse en movemento unha
estreita comunicacién entre dito centro
e o0s diferentes grupos e instituciébns que
tamén forman parte da sociedade. A ApS, en
definitiva, educa na necesidade do servizo
aos demais, poAéndonos en contacto con
eles, e contrarresta a filosofia imperante
na actualidade baseada nunha sociedade
individualista (Uruiiuela, 2018, p.18).

Breve historia do Pasatempo

Unha vez explicada a metodoloxia ApS,
resulta imprescindible dar un repaso & historia
do Parque, co fin de comprendermos mellor
o proxecto que aqui se propén. E necesario,
ademais, realizar tamén algunhas observacions
pertinentes sobre o estado actual deste, xa
que sermos conscientes do seu deterioro e
promovermos a sdia recuperaciéon son obxectivos
chave desta proposta educativa.

Asi pois, resulta ben cofiecido que o Parque
do Pasatempo é obra dos irmans Garcia
Naveira, Juan e Jesus, dous fillos de labradores
-José Garcia Camposa e Joaquina Andrea
Naveira Lépez- nados en Betanzos en 1849
e 1853 respectivamente. Ambos irmans, de
orixe humilde, emigraron a Arxentina, onde
puideron obter unha gran fortuna, debido a

slla dedicacion a actividades relacionadas

1A informacion relativa a vida dos irmans Garcia Naveira e as diferentes obras feitas por eles para a cidade de Betanzos aparecen
en numerosas publicacions e revistas. Neste caso, a maioria da informacion esta tirada de Rodriguez Arnao (2018) e de De la

Fuente Garcia (1999).

co comercio. Grazas & sua nova situacion
financeira, viaxaron por diversas partes do
mundo en diferentes ocasibns, feito que lles
permitiu aumentar 0 seu nivel cultural. Unha
vez retornados & sua cidade natal, levantaron
diferentes construcions que tifian por obxectivo
axudar os mais desfavorecidos de Betanzos e
mellorar a educacion e a calidade de vida dos
seus concidadans. Como menciona Rodriguez
Arnao “lo increible de estos hermanos es
que fueron unos indianos de generosidad
infinita, que no se limitaron a levantar edificios
sin contenido, sino que se preocuparon de
dotarlos de medios para mejorar la vida de los
betanceiros” (2018, p. 493).

Precisamente, é neste contexto filantr6pico
no que nace o Parque do Pasatempo, idea
promovida principalmente por Juan,ainda que
0 seu irman Jesls tamén colaborou e formou
parte activa no proceso (De la Fuente Garcia,
1999, p. 419). Os irmans, decatandose de que o
desemprego e 0 analfabetismo eran as grandes
eivas da sociedade daquel entén, puxeron
en practica a sta mentalidade empresarial
e concibiron o Parque como un medio para
intentar diminuir estas problematicas.

A construcibn do  Parque, cofiecido
popularmente e nos seus inicios como “La
huerta de don Juan”?, comezou en 1893. Para
0 seu levantamento precisaronse numerosos
terreos, chegando a unha superficie de 90.000
metros cadrados, na zona do Carregal. As obras
finalizaron oficialmente en 1914, ainda que o
Pasatempo nunca deixou de ser ampliado e
remodelado ata a morte do seu mecena. Os
labores de construcién sempre foron realizados
por artistas, artesans e obreiros locais, todos
supervisados e dirixidos pola man de Juan
(De la Fuente Garcia, 1999, p. 426) Ademais,
a edificacion do Parque daba traballo a
poboacién betanceira sen recursos e ofrecia
unha formacién tanto laboral como cultural

aos obreiros que participaban dela (Rodriguez
Arnao, 2018, p. 494).

Ao mesmo tempo, o Pasatempo tamén estaba
concibido como medio de beneficio econémico,
posto que o difeiro recadado coa venda de
postais e de entradas estaba destinado ao Asilo
de ancians. Asi pois, 0 Parque constituiuse como
un axente vertebrador da sociedade, actuando
en tres vertentes: proporcionando traballo e
formacién aos obreiros e artesans, sendo lugar
de ocio e aprendizaxe para 0s seus visitantes
e axudando economicamente a obra social do
Asilo. Como se pode observar, o Parque non foi
s6 unha obra particular duns indianos senén que
naceu co claro propésito de educar e entreter.

O deterioro do Parque do Pasatempo comeza en
1933 tras morte de Juan, debido a que era unha
obra de dificil autofinanciamento e a que este non
deixou instrucioéns no seu testamento sobre como
tratalo (De la Fuente Garcia, 1999, pp. 426-428).
Ademais, a Guerra Civil acelerou o seu declive.
Nas décadas posteriores, a falta de medios
dificultou e agudizou o seu rapido deterioro. O
Parque converteuse nunha paraxe abandonada e
de facil saqueo, pois moitos dos obxectos que ali
habia foron roubados ou vendidos.

Con todo, e a pesar de que nesta época xa

habia voces interesadas na sua defensa, non foi
ata 1980 cando se propuxo a primeira peticion
de restauracion por parte da organizacion
Adelpha, que ademais solicitaba considerar
o Pasatempo como ben artistico. Grazas a
esta iniciativa, logrouse que fose declarado
Zona Verde Publica. Porén, isto non evitou
que en 1985 se procedera & demolicién da
Casa Taquilla e da Casa dos Espellos, co fin
de construir un aparcadoiro, tempo despois
convertido na Piscina Municipal®. En 1986,
0 Concello de Betanzos merca o Parque e
procede & demolicién do Estanque dos Papas,
construindo un campo de fatbol no seu lugar.

2Segundo Marifio Espifieira (1999, p. 445), o Pasatempo pasou a estar englobado na categoria de xardin tematico unha vez que

os visitantes desfrutaron da escenografia do seu interior.

3 Esta informacion procede da paxina web do Cronista Oficial de Betanzos http://www.cronistadebetanzos.com/el-pasatiempo-

de-betanzos-imagenes-de-un-desatino-ii/

()]
o
m

Nej
wy



A

Comprometamonos co Pasatempo: unha proposta de Aprendizaxe-Servizo dende o imbito educativo
Erea Blanco Balvis, Paula Cousillas Pena, Miguel Giadas Quintela e Sara Pajon Soto

Co paso dos anos, o Parque continda
deteriordndose, ata que en 1996 proponse
outro plan de actuacién que ten por obxectivo
a sua revalorizacion. Esta iniciativa xorde
vinculada a outro proxecto formativo, o das
Escolas-Taller (Crespi Rodriguez, 2006, p.
448), que traballaron no Parque entre 1993
e 1997. Porén, hoxe en dia sabese que esta
intervencién non foi a adecuada, xa que unha
sentenza do Tribunal Supremo resolta en 2007
obrigou a cancelar os labores de recuperacion e
conservacion, debido as irregularidades e erros
cometidos no proceso. Malia isto, en 2013
asistimos a creacion do blogue Pasatiempo,
xerme do que sera posteriormente a Asociacion
de Amigos do Parque do Pasatempo -constituida
oficialmente en 2017-, como reflexo directo
da constante preocupacién existente dunha
parte importante da sociedade que insiste en
recuperar o Parque.

Finalmente, cabe mencionarquerecentemente
0 Pasatempo sufriu danos severos, xa que en
febreiro de 2017 produciuse un derrubamento
no Estanque da Gruta e en outubro de 2018
outro no Estanque do Retiro. Neste sentido,
diferentes medios de comunicacion, como por
exemplo 0s xornais La voz de Galicia, El Ideal
Gallego, La Opinion ou o Faro de Vigo deron
a cofiecer o rapido deterioro das instalacions.
Na actualidade, o Parque at6pase pechado
dende o 24 de outubro de 2018, debido ao
derrubamento dunha das esculturas. Ainda que
xa se fixo efectiva a entrega da consideracion
BIC® para o Parque, e a pesar de que existe unha
promesa de reunion entre a Xunta e 0 Concello
para avanzar nas obras do Pasatempo, segue
sendo imprescindible a posta en valor deste, de
maneira que por fin se reparen todos os danos
e atropelos causados a esta peza relevante do
noso patrimonio material.

O Parque do Pasatempo: uha
aplicacion practica coa metodoloxia
ApS

A proposta de actividades que aqui
presentamos para levar a cabo un posible
proxecto ApS sobre 0 Pasatempo é unha breve
aproximacién hipotética sobre as multiples
posibilidades que pode proporcionar dita
metodoloxia. Non se trata, por tanto, dun
documento que pretenda ofrecer unha
serie de actividades pechadas e no que
se describan todos os pasos a seguir dun
proxecto deste tipo, sen6n mais ben dunha
serie de tarefas que poderian ser realizadas
por parte dun centro educativo e en relacion
directa con outras entidades integradas
dentro da sociedade betanceira.

Neste caso, consideramos que a proposta
se poderia desenvolver no Instituto de
Educacién Secundaria As Marinas, na
localidade de Betanzos e que poderiamos
traballar co alumnado de cuarto curso da ESO.
Escollemos este curso porque consideramos
que o alumnado ten a madurez suficiente
para tratar co publico ao que se destinen as
visitas guiadas e por tratarse do dltimo curso
de ensino obrigatorio. Ademais, a proposta
esta pensada para ser implementada desde a
materia de Lingua Galega e Literatura® , mais
en relaciébn con outras materias implicadas.
De feito, € imprescindible a conexién entre
estas, xa que estes proxectos se caracterizan
pola sla interdisciplinariedade, pofendo de
relevo a conexién existente entre os diferentes
contidos curriculares.

Tendo en conta que o0 obxectivo final é a
de conecermos o valor cultural do Parque
e apostar pola reivindicacion da sla
conservacion, ocorréusenos que con este
grupo e principalmente desde esta materia, o

4 Todas as noticias dos medios que fan referencia ao estado do Parque estan recollidas no apartado de “Hemeroteca” dentro de

www.parquepasatiempo.blogspot.com.
5Ben de Interese Cultural.

S Elixiuse esta materia porque o hoso grupo era de lingua e literatura e a materia de galego, a diferenza doutras, é, xunto co

espafiol, a lingua oficial.

alumnado crease unha ruta turistica por este’,
para finalmente ponelo en practica na vida real
con outros grupos. Neste sentido, discorremos
que os destinatarios desta ruta poderian ser por
exemplo o alumnado do Centro de Educacion
Infantil e Primaria Francisco Vales Villamarin ou
incluso algun grupo de maiores ou de emigrantes
que residan no concello, para promover a sua
integracion na localidade e o seu cofiecemento
sobre a sua historia, asi como establecer unha
comunicacion interxeracional cos diferentes
grupos implicados. En todos os casos, resultaria
gratificante tanto para o alumnado como para o
grupo destinatario, xa que estarian en contacto
persoas de xeracions e vivencias totalmente
diferentes, o que daria lugar & transmisiéon de
experiencias vitais moi gratificantes.

Con todo, e se ben é certo que o deseno desta
ruta por parte do alumnado cumpre o obxectivo
primordial de cofiecermos e valorarmos o Parque
como ben que debemos conservar, hai que ter
en conta que tamén perseguimos o obxectivo de
instarmos pola sta recuperacion. Asi, é relevante
que o noso alumnado, como protagonista
deste proxecto, implique de forma directa os
responsables do mantemento do Parque. Para
isto, propofieriamos que o grupo puidese falar,
ben por escrito ben de maneira oral, ¢co Concello
e co equipo de turismo desta institucion, coa
finalidade de incluir a ruta desefiada por eles
mesmos como unha oferta cultural mais.

Tal e como mencionamos anteriormente, o
proxecto ApS consta de tres fases e a todas elas
debemos prestar atencioén. Na primeira fase, o
profesorado das diversas materias en cuestion
encargariase de orientar e guiar 0 alumnado
durante a recollida de informacién sobre o
Parque, dende diferentes perspectivas, tales

como a historica, a artistica ou a tecnoldxica,
entre outras. Para isto, coidamos que o mais
adecuado seria primeiramente propofer en gran
grupo todo o que resulta de especial interese para
conecer o Parque e logo que este se dividise por
grupos e por bloques de contido. Posteriormente,
tras a busca de informacién en pequenos grupos,
expofierian os datos obtidos co resto da clase.
Asi, e sempre coa guia do profesorado, € o propio
estudantado o encargado de organizar aquela
informacion mais relevante e desbotar os datos
que poidan resultar innecesarios.

Neste punto debemos aclarar que a
organizacion do profesorado € esencial
posto que, en primeiro lugar, resultaria
necesario establecer unha coordinacién
interdepartamental para a posta a punto das
actividades, co fin de crear unha serie de
actividades ben estruturadas e organizadas.
En segundo lugar, haberia ademais que
contactar coa direccion do centro, para
eventuais cuestions presupostarias derivadas
das actividades a realizar féra da aula, asi
como co profesorado do CEIP ou cos outros
grupos cos que acabariamos colaborando.
Finalmente, tamén seria necesario contactar
coas familias do alumnado implicado, tanto
para obter os permisos necesarios como para
0s eventuais desprazamentos no horario lectivo
e extraescolar.

Unha vez tidos estes aspectos en conta,
o profesorado pasaria a levar as diferentes
actividades & préactica, xa na segunda fase. O
Nnoso grupo organizou estas actividades nunha
unidade didactica composta pos seis sesions®,
durante as que o alumnado traballaria distintos
aspectos vinculados co Parque do Pasatempo
nas diversas materias.

“Na actualidade, o Parque atépase pechado. Non obstante, as actividades realizarianse asegurando en todo momento o benestar
do alumnado e evitando aquelas zonas de risco. O peche do Parque poderia ser unha motivacion engadida para o alumnado,
xustificando a necesidade dunha intervencién que cambie esta situacion.

8 Gustarianos aclarar que os proxectos ApS, se ben estan totalmente organizados, non estipulan un tempo determinado para
a slia execucion, pois hai proxectos mais ou menos longos, é dicir, poden durar mais ou menos tempo dependendo sempre
das circunstancias has que se xere.. Neste caso, 0 hoso grupo considerou que para levar a cabo todos os exercicios da unidade
didactica serian seis sesions. Supofiemos que na realidade, tendo en conta tanto o ritmo das aulas como o propio horario escolar,
quizais estas sesions serian moito mais longas e non sé ocuparian unha hora de aula, senén que serian necesarias dlas ou tres

horas mais para levar a cabo cada unha delas.

As sesidns desenadas son as que seguen

* Sesion 1: explicacion do método Aprendizaxe
Servizo e presentacion do proxecto ao
alumnado. Esta sesi6n primeira esta
dedicada a propofer proxectos deste tipo.
Normalmente, seria o propio alumnado
quen debe buscar as problematicas ou as
necesidades existentes na contorna para
logo traballar nesa direccién e propor unha
solucién. Con todo, no noso caso proporiamos
traballar xa cunha necesidade establecida, o
deterioro do Parque, facéndolle preguntas
para activar os seus cofecementos e
impresions sobre o tema. Entre as posibles
preguntas que axudarian a introducir e guiar
0 tema esta: cofiecedes o Parque? Visitastes
algunha vez as suas instalacions? Que vos
chamou a atenciéon do Parque? Cando se
pode visitar? Credes que esta ben coidado?
Que outros usos lle dariades? Credes que se
esta actuando ben con el?

 Sesion 2: busca de informacién na aula sobre
0 Pasatempo, coa finalidade de afianzarmos
0 conecemento que temos sobre o asunto.
Nesta sesion empregaranse tanto recursos
electréonicos para a obtencion de noticias
relativas ao Parque como a propia biblioteca
do centro. Desde esta perspectiva, ademais
de conecer profundamente o Parque e
camifarmos cara a concienciacién na sua
recuperacion, outro dos obxectivos que se
persegue nesta sesion é que o alumnado
coneza 0s recursos de investigacion
dispofiibles no centro e que se familiaricen
coa hiblioteca.

+ Sesion 3: posta en comun da informacion e
reflexion sobre o estado actual do Parque.
Esta sesi6n serviria para que o alumnado
realizase un debate sobre a informacion
recollida e aprendese asi a ordenar 0s seus
pensamentos para poder transmitilos de xeito
claro, conciso e directo ao resto da clase.

+ Sesion 4: nesta sesion darianse as pautas

necesarias para que o alumnado elaborase
unha guia turistica do Parque, asi como
diversas directrices sobre como exercer de
guias durante a ruta que se levara a cabo®.
Estaguia, despois de serrealizada, poderia ser
traballada noutras materias de lingua, para
poér en practica a traduciéon. Paralelamente,
proporiamos tras o debate a elaboracion
dunha carta formal dirixida ao Concello, na
que recolleriamos a nosa impresion sobre
0 estado actual do Parque e pederiamos
alternativas para a sua restauracion. Ao
mesmo tempo, aproveitariamos para anexar
a nosa proposta cultural en relacién a ruta,
coa finalidade de que puidesen incorporala
dentro do ambito turistico e, finalmente,
solicitariamos permiso para levala a cabo
nas instalaciéns do Parque.

Sesiéon 5: para esta sesion, dedica a
elaboracion da ruta turistica, dividiriamos a
clase en cinco grupos de acordo co niimero de
zonas que distingamos dentro do Pasatempo.
Cada grupo encargarase do estudo e
presentacién de cada unha das zonas: que
monumentos hai, cal é a sia historia, que
relacion gardan con outros monumentos, cal
foi a motivacién da sua construcién etc. O
traballo en pequenos grupos facilita o avance
€ a comunicacién entre os estudantes. Con
este método de traballo permitimos que se
cofiezan mais, que discutan, que aprendan
de maneira autébnoma e que chegan a
acordos entre eles. Cabe recordar, con todo,
que o profesor ou a profesora debe servir en
todo momento de guia.

Sesion 6: esta (ltima sesi6on estaria
destinada a propia saida para realizarmos
a ruta turistica. Previamente, deberiamos
acordar todos os detalles, de maneira que
saibamos desde a hora de saida e chegada
ata os grupos que executaran a visita, quen a
recebira, entre outros aspectos. Tras a visita

°Seria interesante que o profesorado pola slia parte contactase con alglin axente relacionado con este ambito para que dese
unha charla ao alumnado sobre como actuar neste tipo de contexto. Ademais, poderiamos aproveitar para que o alumnado

puidese explicarlles a estes axentes a nosa proposta de ruta turistica.

propiamente dita, reservariamos a ultima
parte do dia parafacer un xogo cos grupos que
recibiron a ruta. Asi, propoferiamos dividilos
en grupos e estes deberian responder a unha
serie de preguntas sobre o Parque atendendo
as diferentes pistas proporcionadas pola
organizacion®®. Finalmente, seria interesante
que puidesemos ofrecer unha serie de
agasallos para aqueles grupos que obtefien
maior puntuacion no xogo.

Coa execucién destas sesions traballariamos
diferentes contidos establecidos desde o
curriculo oficial, o que demostra de maneira
mais explicita a estreita relacién existente
entre os proxectos ApS e os ditos contidos.
Asi, relatamos a continuacion alguins destes
recollidos no Decreto 86/2015, do 25 de xuno,
polo que se establece o curriculo da educacion
secundaria obrigatoria e do bacharelato na
Comunidade Autonoma de Galicia:

B2.8.: uso auténomo dos recursos que ofrecen
as bibliotecas e as TIC para obter informaci6n
complementaria.

B2.9.: uso de técnicas e estratexias para
producir textos escritos adecuados, coherentes
e ben cohesionados dende o punto de vista
comunicativo  (planificacién, organizacion,
redaccion e revision).

B2.12.: producion en soporte impreso ou dixital
de cartas a direccién e columnas de opinion.

B2.13.: composicién en soporte impreso ou
dixital de textos argumentativos, redactados a
partir da informacién obtida de distintas fontes.

B3.13.: participacién en proxectos (folletos
etc.) nos que se utilicen varias linguas,
tanto curriculares como outras presentes no
centro docente, relacionados cos elementos
transversais e nos que se eviten estereotipos
linglisticos ou culturais.

Finalmente, unha vez realizadas as actividades
da segunda fase, procederase a sua avaliacion,
xa na terceira e derradeira etapa do proxecto.
Os resultados seran avaliados dende tres
puntos de vista:

10 presentamos no Anexo 1 unha pequena bateria de preguntas que se pode realizar co alumnado do CEIP. Estas foron postas
en practica cas/os nosas/os compafieiras/os do mestrado, tras facer a explicacién pertinente do Parque mediante fotografias.

CoE

- Perspectiva do alumnado: na clase o

estudantado implicado realizaria unha
autoavaliacion, destacando os aspectos
positivos deste tipo de aprendizaxe e
tamén aquilo no que consideren necesario
mellorar.

Perspectiva do profesorado: o
profesorado implicado no proxecto
tamén deberia facer unha avaliacién
tanto do seu traballo coma do traballo do
alumnado, tendo en conta 0s aspectos
positivos e negativos atopados durante
a posta en practica da unidade didactica
e considerando aquilo que debe ser
modificado. Asi, a partir desta unidade
poderdan crearse outros  proxectos
similares no futuro.

Perspectiva da contorna: tanto o
profesorado coma o alumnado seran 0s
responsables de avaliar se 0 proxecto tivo
impacto na contorna e foi realmente util
para a difusion do patrimonio de Betanzos.

Para realizar as avaliaciéns seria conveniente
empregar rubricas, xa que se trata dun
instrumento de control efectivo e preciso. No
anexo 2 propofiemos unha posible rdbrica a
modo de exemplo de como avaliar o proxecto
por medio deste método.

Conclusion

A través do presente artigo quixemos
demostrar como o ambito educativo pode
implicarse e contribuir na mellora de diferentes
problematicas existentes na sociedade, posto
que nds entendemos a educacién como un dos
piares fundamentais da sociedade polo seu
potencial transformador.

Concretamente, 0S proxectos ApS
convertéronse nunha referencia pedagbxica

exemplar, porque contriblie a mellorar diversos
campos ao mesmo tempo. Asi, por un lado, e a
través do traballo coordinado entre profesorado
e estudantado, esta metodoloxia permite acadar
unha educacién mais significativa e integral, ao
mesmo tempo que este se converte en axente
activo do proceso de ensino-aprendizaxe; e, por
outro, a escola convértese nun elo mais dentro
da sociedade, conectandose de maneira mais
real con esta, coa que establece unha relacion
moito mais directa e consciente.

Todo isto permite que o centro educativo
se conecte coas necesidades existentes na
contorna e se converta nun axente mais que
puxe pola transformacion desa realidade.
Neste sentido, e tal e como ficou claramente
demostrado non s6 con este artigo sendén con
todas as reclamaciéns e noticias existentes
en relacién co Parque do Pasatempo, resulta
evidente o0 deterioro e a preocupacion
polo estado no que se encontra esta peza
fundamental do noso patrimonio material.

Con todo, gustarianos remarcar que SOmMOS
conscientes das limitacions da nosa proposta aqui
exposta, posto que como xa mencionamos, esta
foi froito dun exercicio hipotético que realizamos
como estudantes no mestrado, mais ainda asi
a nosa achega é aproveitable, xa que con ela a
persoa lectora pode ter unha idea moito mais
practica de como se realizaria un proxecto ApS, ao
mesmo tempo que se fai unha visién moito mais
palpable das vantaxes desta ferramenta.

Asi, 0 traballo en grupo, a toma de decisions,
a perspectiva interdisciplinar, a implicacién do
centro educativo coa sociedade son aspectos
que responden a numerosos obxectivos e
competencias marcados desde o curriculo
oficial, e que precisamente se ponen en
funcionamento dentro destes proxectos, polo
que estes son perfectamente aplicables dentro
do sistema educativo.

ANEXOS

Anexo 1: Exemplo de bateria de preguntas para realizar o xogo cos diferentes grupos cos que se realizase
a visita

1. En que outra cidade en Espana atopamos ledns custodiando a entrada dun edificio emblematico?

a. Sevilla
b. Madrid

c. ACoruna

2. Cal dos seguintes relevos se atopan no parque do pasatempo?

a. Muralla China e Torre de Hércules
b. Mezquita Mohamed Ali e Muralla China

c. Torre de Hércules e Viaxe a Exipto

3. Que parque representa o estanque central do Pasatempo?
a. Castrelos, Vigo
b. Retiro, Madrid

c. Bonaval, Santiago

4. Cantas horas do mundo estan representadas no panel das horas do mundo?
a. 39
b. 41

c.36

5. En que fonte se inspiraron 0s irmans para a Fonte das 4 estacions?

a. Fonte da plaza Louvois, Francia

b. Fontana di Trevi, Italia

¢. Fonte do Xeneral Trump, EEUU

Anexo 2: exemplo de rubrica de avaliacién empregada na terceira fase do proxecto

Traballo en
equipo

4

O/a alumno/a participou
nas distintas tarefas
mantendo unha actitude
colaborativa cos/as
demais compafieiros/
as e esforzandose en
realizar con éxito as
actividades demandadas.

3

O/a alumno/a
participou nas distintas
tarefas mantendo unha

actitude colaborativa
cos/as demais
compaifieiros/as e
realizou as actividades
demandadas.

O/a alumno/a
participou nas
distintas tarefas
e realizou as
actividades
demandadas.

O/a alumno/a
non participou
nas distintas
tarefas e non
realizou as
actividades
demandadas.

Actitude do
grupo

O/a alumno/a
mantivo unha
actitude de respecto
e compaiieirismo cos/
as compafieiros/as
durante a realizacién das
actividades, prestando
a sta axuda cando fose
necesario.

O/a alumno/a mantivo
unha actitude de
respecto cos/as

compaifieiros/as durante
a realizacién das
actividades, prestando

a sUa axuda cando fose

necesario.

O/a alumno/a
mantivo unha
actitude de
respecto e
compaifieirismo
cos/as
compaifieiros/
as durante a
realizacion das

O/a alumno/a
non mantivo
unha actitude
de respecto cos/
as compafieiros/
as durante a
reawlizacion das
actividades e
non prestou a

actividades. stia axuda.
Ningunha
y Lo S6 unhas poucas actividade
A ion o L ;
de(éuaasc ° Todas as actividades se activ?dquaécs)ré?jggusouse actividades se conseguiu
ividad adecuaron ao proxecto. a0 proxecto adecuaron ao adecuarse na
actividades P ' proxecto. sua totalidade ao

proxecto.

Colaboracion
entre os
centros

educativos

O IES e o CEIP
colaboraron
estreitamente para
que o proxecto se
realizase con éxito,
poriendo & disposicion
do profesorado e do
alumnado os recursos
necesarios.

O IES e o CEIP
colaboraron para
que o proxecto se

realizase con éxito,
poriendo a disposicién
do profesorado e do
alumnado os recursos
necesarios.

O IES e o CEIP
colaboraron
estreitamente
para que o
proxecto se
realizase con
éxito.

A colaboracién
entreo IES e o
CEIP foi pobre,
o que influiu
negativamente
na consecucion
dos resultados.

Colaboracion
entre o
profesorado

O profesorado
colabourou activamente,
mantendo unha
comunicacién éptima
para o desenvolvemento
do proxecto.

O profesorado
colabourou
activamente,
mantendo unha boa
comunicacién para o
desenvolvemento do
proxecto.

O profesorado
colabourou
activamente.

O profesorado
non colaborou
activamente, e
a comunicacién
entre os
departamentos
foi escasa.

Impacto na
contorna

O proxecto tivo un
impacto notable na
contorna e observaronse
resultados positivos na
concienciacion social no
respecto ao patrimonio.

O proxecto tivo
impacto na contorna
e observaronse
resultados na
concienciacion social no
respecto ao patrimonio.

O proxecto non
tivo un impacto
significativo na
contorna e non
se observaron
resultados
significativos na
concienciacion
social no respecto
ao patrimonio.

O proxecto non
tivo apenas
impacto na

contorna.

NORMAS DE PUBLICACION

TEMA

CasadosEspellos:Revistapoliédricadaculturagalega
é unha revista anual de Arqueoloxia,Historia, Historia
da Arte, Antropoloxia e Literatura, podendo admitir
outras tematicas segundo o criterio do seu Comité
Cientifico.

TRABALLOS

Publicaranse traballos orixinais e inéditos, podendo
reeditar traballos que conten cun interese especial
para a nosa tematica. Non se aceptaran para a sta
valoracion traballos que foran publicados noutros
medios ou estean en proceso de ser aceptados para
outra publicacion.

PRESENTACION

Os traballos seran presentados por correo
electrénico dentro do proceso de recepcion de
orixinais.

IDIOMAS

Os idiomas dos traballos poderan ser: galego,
castelan, portugués e inglés.

FORMATO

A extension maxima sera de 10 follas sen ter en
conta as imaxes. Entregarase unha copia formato
Word ou Open Office, cunha letra Times New Roman
a tamano 12 e cun interlineado de 1,5. As notas
ao pé teran un tamafo 10 e interlineado sinxelo. O
sistema de citas sera o Estilo Harvard, presentando
as referencias completas ao final do texto.

O inicio do traballo debe contar cun titulo, un
breve resumen e cinco palabras clave que definan
o traballo, no idioma do texto e a sla respectiva
traduccion ao inglés.

Noutro documento a parte, deberan aparecer os
datos do autor: nome completo, correo electrénico,
filiacion profesional e unha breve descripcion
biografica acompanada dunha imaxe para ser
engadida ao apartado de “Colaboradores” da nosa
web.

A Bibliografia aparecera ao final do texto, ordenada
alfabéticamente por autores e dentro de cada autor
seguira unha orde cronol6xica. Exemplos:

- Para libros: APELIDOS, Nome (Ano). Titulo.
Lugar de edicién, Editorial.

- Para artigos: APELIDOS, Nome (Ano). “Titulo
do artigo”. En Titulo da Revista, nimero. Lugar
de edicion, Editorial, Paxinas.

- Para capitulo: APELIDOS, Nome (Ano).“Titulo
do capitulo”. En APELIDOS, Nome. Titulo do
libro. Lugar de edicién, Editorial, Paxinas.

- Para notas de prensa: Titulo da publicacion,
data, nimero, paxina. Titulo da nota ou da
imaxe.

- Para fotografias: APELIDOS, Nome (Ano).
Titulo da fotografia. Medidas. Fondo.

- Para cuadros: APELIDOS, Nome (Ano). Titulo
da obra. Material, medidas. Fondo.



IMAXES

As imaxes empregadas seran de autoria propia,
estaran suxeitas a Creative Commons ou viran
acompanadas do consentimento do autor para a sla
publicacién, no caso de ser un terceiro. O formato
preferido sera TIFF e a resoluciébn minima esixida
sera de 300ppp. De non contar ca resolucién 6ptima
poden ser desbotadas do artigo.

Non apareceran no texto, sendn que viran adxuntas
no correo electrénico, cunha sinalizaciéon numerica
(Fig. 1, Fig. 2, etc.) no traballo para que o equipo de
desefno cofeza a sua disposicion.

DIFUSION

Todos os traballos presentados estaran disponibles
en plataformas de acceso libre

DEREITOS

Os autores sempre seran os responsables legais
dos seus textos. Non se podera esixir ningln tipo de
remuneracion econémica.

REVISION

Sera decision do Comité Cientifico consultado, a
publicacion definitiva de cada traballo, tratando
sempre de corrixir xunto co autor todos aqueles erros
que sexan advertidos.

Os artigos de investigacion estaran avaliados por
dous expertos externos a Revista, mediante un
sistema de doble cego, sendo anénimo o proceso
tanto para o autor coma para quen o avalie.

A revista comprométese a adoptar unha decision
sobre a publicacién de orixinais nun prazo de seis
meses, reservandose o dereito de publicacién
nun prazo dun ano, dependendo sempre das
necesidades da revista.

Casa dos Espellos contactara cos avaliadores aos
que lles remitira unha copia dotexto sen indicio directo
da identidade do autor e un modelo de informe no
que se poida avaliar o contido do artigo, os aspectos
formais, a calidade do texto, a clasificacion tipoloxica
no que deberemos encadralo e un veredicto no que
se aconselle ou non a sua publicacién ou a sua
correccién. Estes datos poden ser enviados ao autor,
tamén de forma an6nima para o seu cofiecemento e
para favorecer as eventuais modificaciéns.

CORRECCION

Casa dos Espellos conta cun Comité de Redaccion
que revisara todos os textos e podera propofier
modificacidbns nos mesmos aos autores, que disporan
dun prazo maximo de dias semanas para solventar
0s erros indicados. Non se permitiran cambios
sustanciais do texto entregado.

— O feito de participar na revista, garante
aaceptacion e o cumplimento destas normas —






